
Аннотация: Мақолада пахта тозалаш корхоналари худудида жойлашган 

ғарамлардан пахтани узоқ масофага ташишни амалга ошириш учун сўрувчи ва 

пуфдовчи ҳаво оқимларидан фойдаланган ҳолда ташиш имкониятини берувчи 

пахтани ташиш ва қисман тозалаш агрегати таснифи берилган. Бундан ташқари 

ушбу янги агрегатнинг ишлаш принципи, уни ҳаракатга келтирувчи 

узатмаларнинг айланиш тезликлари ва уларнинг ўзгаришини пахта сифатига 

таъсири тахлил қилинган. 

Калит сўзлар: Қурилма, пневматик ускуна, пахта сепаратори, пахта сифати, 

айланиш частотаси, эксцентреситет, қайишқоқ элемент, тасма.  

 

КИРИШ 

Чигитли пахтани дастлабки ишлаш технологик тизими - хом ашёни ва тайёр 

маҳсулотни корхона худуди ва бўлимларида турли хил транспорт воситаларида 

ташиш жараёнидан ташкил топган. Бунда чигитли пахтани ғарам ва ёпиқ 

омборлардан ишлаб чиқаришга узатиш, шунингдек бир бўлимдан иккинчисига 

кўчиришда ишлатиладиган мосламаларнинг асосийларидан бири пневмотранспорт 

бўлиб ҳисобланади *1, 2+. 

Маълумки ҳозирги кунда республикамиз пахта тозалаш корхоналарида 

пахталарни ғарамлардан пахтани қайта ишлаш жараёнларига етказиб беришда 

пнефматик ускуналардан фойдаланилади *3, 4+. Пахтанинг қўл теримда териш 

жараёнидан кўра пахта териш машиналарида териш кўпайганлигини ҳисобга олсак, 

бу жараёнларни ривожлантириш соҳада пахта сифатини оширишда янги 

кўрсаткичларга эришишга сабаб бўлади *5, 6+.  

АСОСИЙ ҚИСМ 

Қўзғалувчан пахта ташиш қурилмасига чигитли пахта, ишчи қувур орқали ғарам 

бузгич-таъминлагич ёрдамида узатилади. Таклиф этилаётган пахта тозалаш 

корхоналарида ўрнатиладиган янги конструкциядаги қўзғалувчан пахта ташиш 

қурилмаси 1-расмда келтирилган.  

Ускунанинг ишлаш принципи куйидагича: Ҳаво ва пахта аралашмаси келаётган 

ҳаво қувурида (1) дан ўтиб трапеция шаклдаги айрилиш зона қувури (8) орқали 

пахтанинг маълум қисми пастга ҳаракатланади, ҳаво ва қолган пахта оқими эса 

сепараторга кириш қувури (2) орқали сепараторнинг ишчи камераси (3) да ҳаво ва 

пахта оқими ажратилади. Бунда ҳаво оқими сўрилиши натижасида пахтанинг тўрли 

юза (4) га ёпишган қисмини қирғич (5) ёрдамида вакуум-клапан (7) га тушириб 

юборилади. Турли юзадан ўтган ҳаво оқими эса вентелятордан ўткач пуфловчи ҳаво 

оқими айрилиш зонаси (8) дан тушган пахтани ва вакуум-клапан (7) дан ўтган пахтани 

маълум масофада жойлашган ишлаб чиқариш жараёнига юборилади. Трапеция 

шаклдаги айрилиш зонасидан пахтанинг маълум қисми сепараторнинг ишчи 

камерасига тушмаганлиги сабабли пахтанинг шикастланиши камаяди ҳамда 

вентиляторнинг сўрувчи ва пуфловчи ҳаво оқимининг кучларини ҳисобига пахта 

оқимини узоқ масофага ташиш имконияти яратилади.  

Таклиф этилаётган қурилма ўхшаш қурилма сифатида, пахта тозалаш 

корхоналарида қўлланилиб келинаётган пневматик ускунаси олинди *7+. Ушбу 

қурилмани вазифаси вакуум пневматик сепаратор томонидан амалга оширилади. 

Пневматик пахтани ташиш қувурларига ҳавони сўриш йўли билан амалга оширилади. 

Пахта хом ашёсини тушириш вакуум клапан томонидан бажарилади. Иш 

унумдорлиги соатига 15 тоннадан ошмайди. Асосий камчиликлари пахтанинг 

вентилятор парраклари билан учрашиб қолиш эхтимоли борлигида. Пахтани 

ташишда таъсир зонаси 200 метрдан ошмайди. 

Ишчи камерада ҳаводан ажралган пахта вакуум-клапан орқали ташқарига 

чиқарилади, ҳаво оқими эса вентилятордан ўтиб итарувчи ҳаво оқими билан  чанг 

ушлагичга юборилади. Бироқ ушбу усулда пахтани ташиш узоқ масофадаги 

ғарамларни ташишда қўзғалмас бўлганлиги сабабли ишлатиш бирмунча 

мураккабликларни келтириб чиқаради *10-12]. 

 
1-расм.  пахта ташиш қурилмаси 

Бунда: 1- горизонтал қувур; 2- сепараторга кириш қувури; 3-ишчи камера; 4-

тўрли юза; 5-қирғич; 6-сўрувчи қувур; 7-вакуум-клапан; 8-айрилиш зона қувури; 9-

пуфловчи ҳаво оқими қувури. 

 



  Международный научный журнал                                               № 10 (100), часть 2 
«Новости образования: исследование в XXI веке»                               май, 2023 

494 
 

Корхона худудида жойлашган ғарамлардан пахтани узоқ масофага ташишни 

амалга ошириш учун сўрувчи ва пуфдовчи ҳаво оқимларидан фойдаланган ҳолда 

ташиш имконияти яратилади. 

Пахтани ишлаб чиқариш жараёнига узатиб беришда қўзғалувчан, ҳаводан 

пахтани ажратиш сепоратор қувурининг кириш қисмида трапеция шаклдаги айрилиш 

зонасини ҳосил қилиш орқали хомашёни шикастланиши олди олинади ҳамда 

пахтанинг бир қисми сепараторга кирмасдан айрилиш зонаси орқали тушган хомашё 

пуфловчи ҳаво оқими орқали маълум масофада жойлашган ишлаб чиқариш 

жараёнига узатилиб берилади *13+.  

Пахта ташиш қурилмаси пахта тозалаш корхонасида ғарамдан ишлаб чиқариш 

жараёнигача бўлган узоқ масофага ғарамлардаги пахтани қувурларда ташиш учун 

мўлжалланган бўлиб, қўзғалувчан пахта ташиш қурилмаси таркибида ўрнатилган 

горизонтал қувурга айрилиш зонасини ҳосил қилиш орқали эришилади *14+.  

Қўзғалувчан пахта ташиш қурилмасининг таркибидаги кириш қувурида трапеция 

шаклдаги айрилиш жонасини ҳосил қилинганда хомашёни шикастланиши олди 

олинади ҳамда сепараторга кирмасдан айрилиш зонаси орқали тушган хомашё 

пуфловчи ҳаво оқими орқали ишлаб чиқариш жараёнига узатилиб берилади. 

Қурилманинг асосий янгилиги сепараторнинг ҳаво оқими кириш қувурига етмасдан 

пахтани трапеция шаклдаги айрилиш зона қувури ўрнатилади *15+.  

Қўзғалувчан пахта ташиш қурилмаси сепаратор, кириш ва чиқиш қувурлари, 

ишчи камера, вакуум-клапан, тўрли юза ва қирғичдан ташкил топган. Кириш қувурига 

етмасдан пахтани сепаратор орқали ўтишини камайтирадиган трапеция шаклдаги 

айрилиш зона қувуридан иборат бўлиб, унинг йўналтиргич қисми горизонтал 

тексликка нисбатан α=  бурчак остида жойлаштирилган, шунингдек айрилиш зона 

қувурида ажраган пахтани ташиш имкониятини берадиган кириш кувурига параллел 

бўлган пуфловчи ҳаво оқими учун қувур, унинг пастки қисмида ўрнатилган.  

НАЗАРИЙ ҚИСМ 

Маълумотларда кўрсатилишича, сепаратор ёрдамида чигитли пахтани қайта 

кўчиришда тола йўқотилишлари юқори навларда ўртача 0,0285 % ва паст навларда 

ўртача 0,052 % ни ташкил этади. Кейинги қайта узатишларда йўқотишлар тахминан 

бир хил миқдорга ошади. 

Бу ерда таъкидлаш зарурки, агар фоиз кўрсаткичлардан оғирлик 

кўрсаткичларига ўтадиган бўлсак, пневмоқурилманинг иш унумдорлиги  

15 т/соат бўлганда, йўқотишлар ўртача 4,14 кг/соатни ташкил этади. Бугунги кунда 

олиб борилган илмий изланишлар шуни кўрсатадики, пахтанинг саноат навлари 

бўйича толанинг йўқотилиш сабаблари аниқ кўрсатиб берилгани йўқ. Технологик 

жараён давомида тўрли юза ҳамда қирғич орасидаги пахтанинг ҳаракат қонунияти, 

жумладан пахтанинг табиий хусусиятларига салбий таъсир этувчи омиллар тўлиқ 

ўрганилмаган *16-17]. 

Тиқилиб қолиш қирғичнинг ейилиб кетиши ва эгилиб ишга ярамай 

тиқилиб қолишиданҳамҳосил бўлади. Шуни айтиш мумкинки, Қўзғалувчан пахта 

қурилмаси катта аэродинамик қаршиликка эга. Ҳавонинг сарфи 5-6 м3/с бўлганда (бу 

кўрсаткич пахта тозалаш корхонасида пневмокурилманинг нормал ишлаш шароитига 

мос келади), босим йўқотилиши 1180-1370 Па ни ташкил этади. Шу сабабли, 

вентилятор узатаётган босимнинг кўп қисми СС-15А сепараторининг қаршилигини 

енгишга сарф бўлади, бу эса ўз навбатида қурилманинг ишлаш радиусини 

камайтиради. Шунинг учун ҳам узоқ масофадаги ғарамлардан чигитли пахтани ишлаб 

чиқаришга узатишда пневмотранспорт тизимига қайта узатиш қурилмалари 

ўрнатилади. Бу эса ортиқча энергия сарфини ошишига, натижада харажатларни 

кўпайишига сабаб бўлади. Юқорида таъкидланганидек, чигитли пахтани 

пневмоқурилмалар ёрдамида кўп маротабали кўчириш, унинг табиий 

хусусиятларининг ўзгаришига ва тола йўқотилишининг ошишига олиб келади *18+. 

Ишлаб чиқаришда қўлланилиб келаётган сепараторлар қаторига  

СС-15А сепаратори киради. Шу сабабли ушбу сепараторда ҳаводан ажратилиб, 

вакуум-клапан ишчи узунлиги бўйича пахта оқимини тақсимланиш ҳолатини ўрганиб 

чиқдик. Бухоро-6 селекцион навининг I, II ҳамда IV-саноат навларида ўтказилган 

натижалар таҳлили асосида вакуум-клапан ишчи узунлиги бўйича пахта оқимининг 

тақсимланиш ҳолати график кўргаишида келтирилган. 

ТАЖРИБА НАТИЖАЛАРИ ВА УЛАРНИНГ ТАХЛИЛИ 

Маълумки валлардаги юкланиш ортиши билан унинг бурчак тезлигини 

нотекислик коэффитценти ҳам ортади. Қўзғалувчан қурилманинг ишлаш 

технологиясини ўзига ҳослиги шундаки, ажратиш камераси валининг айланиш 

частотаси 150 айл/с бўлса, вакуум-клапанда айланиш частотаси 90 айл/с. Бунда 

ажратиш камераси тўрли юзага ёпишган пахтани қириб олиш учун қирғични нотекис 

айланиши, яъни тезланиш билан харакит қилиши қўшимча кучни хосил қилади ва 

унинг самараси бир мунча ортади *19-20]. 

Вакуум-клапани текис айланиши мухим хисобланади, яни вакуум – клапанидан 

пахта таъминлагич шнекига тушади. Бунда технологик машиналар батареяларини 

пахта билан бир текисда таъминлаш зарур бўлади. Шунинг учун ажратиш камераси 

валининг ва вакуум-клапанини айланиш частоталарини иш шароитидаги ўзгариш 

қонуниятларини ўлчаш ва тахлил қилиш мухим ҳисобланади *21-22]. 

Сепараторнинг вакуум-клапани вали яъни 1 ва 2 валлардаги айланиш 

частотасини иш унумига қараб ўзгаришини тажриба усулида олинган қийматлари 1-2 

жадвалларда келтирилган. 

Агарда таранглаш ролиги экцентриценти 3,0 мм қилиб олинганда ва иш унуми 

14т/с бўлганда айланиш частотаси 132-144,5 айл/мин оралиғида, бурчак тезлигини 

нотекислик коэффициентини 0,045-0,056 оралиғида ўзгаради. *23-24]. 

Қўзғалувчан қурилма, 1-валининг иш унуми бўйича тезлигининг ўзгариш қийматлари 

№ 
     Юкланиш 

n ω δ 

max min Фртача max min Фртача  

1 

m = 6 t 

137 133,0 135,0 14,34 13,921 14,130 0,030 

2 138 133,5 135,8 14,44 13,973 14,209 0,033 

3 136 132 134,0 14,23 13,816 14,025 0.030 

4 136,5 132,5 134,5 14,29 13,868 14,078 0,030 

5 137,5 133 135,3 14,39 13,921 14,156 0,033 

Фртача   134,9 14,34 13,90 0,44 0,031 

6 

m = 10 

133 128 130,5 13,92 13,397 13,659 0,038 

7 134 128,5 131,3 14,03 13,450 13,738 0,042 

8 134,5 129 131,8 14,08 13,502 13,790 0,042 

9 133,5 128 130,8 13,97 13,397 13,685 0,042 

10 134 129 131,5 14,03 13,502 13,764 0,038 

Фртача   131,15 14,00 13,45  0,55 0,040 

11 

m = 14 t 

128 122 125,0 13,40 12,769 13,083 0,048 

12 129 122,5 125,8 13,50 12,822 13,162 0,052 

13 128,5 123 125,8 13,45 12,874 13,162 0,044 

14 130 123,5 126,8 13,61 12,926 13,267 0,051 

15 129,5 122 125,8 13,55 12,769 13,162 0,060 

Фртача   125,8 13,50 12,83 0,67 0,051 

ХУЛОСА 

Корхона худудида жойлашган ғарамлардан пахтани узоқ масофага ташишни 

амалга ошириш учун сўрувчи ва пуфловчи ҳаво оқимларидан фойдаланган ҳолда 

ташиш имконияти яратилади. 

Пахтани ишлаб чиқариш жараёнига узатиб беришда қўзғалувчан, ҳаводан 

пахтани ажратиш сепоратор қувурининг кириш қисмида трапеция шаклдаги айрилиш 

зонасини ҳосил қилиш орқали хомашёни шикастланиши олди олинади ҳамда 

пахтанинг бир қисми сепараторга кирмасдан трапеция шаклдаги айрилиш зона 

қувури орқали тушган хомашёни пуфловчи ҳаво оқими орқали маълум масофада 

жойлашган ишлаб чиқариш жараёнига узатилиб берилади.  

Таклиф қилинаётган қурилма кириш қувурига етмасдан пахтани сепаратор 

орқали ўтишини камайтирадиган трапеция шаклдаги айрилиш зона қувуридан иборат 

бўлиб, унинг йўналтиргич қисми горизонтал тексликка нисбатан α=  бурчак остида 

жойлаштирилган. Бунинг натижасида пахтани сепаратор орқали ўтишини 

камайтиришга эришилади. Шунингдек кириш кувурига параллел бўлган пуфловчи 

ҳаво оқими учун қувур  унинг пастки қисмидаги қувур ажраган пахтани ташиш 

имкониятини беради.  

Тасмали узатманинг таранглаш ролиги экцентрицентини ўзгариши узатиш 

нисбатини ўзгартиради. Ажратиш камераси валидаги юкланишни ўзгариши, айланиш 

частотасини ўзгариши  қисман вакуум-клапан валини айланишига ҳам таъсир қилади. 

Бу таъсир сезиларли бўлмайди, лекин уни эътиборга олиш мақсадга мувофиқдир. 

